
GOUVÈNÈ HOCHUL ANONSE 40 MILYON DOLA POU LANSMAN SUPÈ-ÒDINATÈ 
EMPIRE AI BETA A  

  
Konsèy Devlopman Empire State la apwouve premye tranch finansman Eta a pou 

lansman supè-òdinatè Empire AI Beta a – yon gwo etap enpòtan nan misyon 
Empire AI pou dirije yon entèlijans atifisyèl (IA) responsab ak evolitif pou byen 

piblik la  
  

Beta a pral 11 fwa pi puisan pase kapasite aktyèl la, sa ap pèmèt plizyè santèn 
chèchè ki soti nan 10 enstitisyon manm fè pwogrè nan entèlijans atifisyèl pou 

byen piblik la  
  

Bati sou siksè Gouvènè a pou mete 90 milyon dola nan finansman nan bidjè ane 
fiskal 2026 ane sa a pou ogmante kapasite epi sipòte lòt manm  

  
  

Gouvènè Kathy Hochul te anonse jodi a ke Konsèy Empire State Development (ESD) 
lan te apwouve 40 milyon dola pou lanse Empire AI Beta, dezyèm faz supè-òdinatè k ap 
alimante inisyativ Empire AI Nouyòk la k ap mennen nan nasyon an. Empire AI Beta 
pral 11 fwa pi puisan pase kapasite aktyèl li, sa ki pral pèmèt plizyè santèn chèchè ki 
soti nan 10 enstitisyon manm yo kontinye fè pwogrè nan rechèch sou AI pou byen piblik 
la. Empire AI kounye a gen plis pase 500 milyon dola nan finansman piblik ak prive, ki 
gen ladan jiska 340 milyon dola nan finansman kapital eta ke Gouvènè Hochul te 
garanti.  
  
"Avèk Empire IA, Nouyòk ap dirije nan teknoloji emèjan epi li asire ke pouvwa AI a ap 
itilize pou byen piblik la epi devlope li isit la menm nan gran eta sa a", Gouvènè Hochul 
te deklare. "Lansman Beta a pral ranfòse efò nou yo pou avanse devlopman AI 
responsab pa kèk nan lespri ki pi briyan nou yo nan enstitisyon rechèch ki konsantre 
sou objektif, pa pwofi."  
  
Finansman ESD apwouve jodi a pral pèmèt konsòsyòm Empire IA a achte ekipman ki 
nesesè pou alimente dezyèm supè-òdinatè faz la, ki loje nan Inivèsite Buffalo. Empire 
AI Beta pral itilize platfòm Sipè-enfòmatik AI Blackwell NVIDIA dènye kri a. Nouvo 
sistèm Beta a pral akselere pèfòmans enfòmatik Empire AI a anpil parapò ak sistèm 
Alpha aktyèl la: 11 fwa nan fòmasyon nan IA, 40 fwa nan enferans nan IA, ak yon 
ogmantasyon 8 fwa nan estokaj done. Yo prevwa Empire AI Beta ap pami premye 



deplwaman akademik sistèm NVIDIA DGX SuperPOD ak DGX GB200 yo. Malgre ke 
sistèm Alpha ak Beta yo sèlman ap itilize yon fraksyon nan puisans enfòmatik Empire 
AI a, nouvo sistèm Beta a pral pouse Empire AI pou l vin youn nan òdinatè akademik ki 
pi avanse nan mond lan.  
  
Empire AI kounye a gen plis pase 500 milyon dola finansman piblik ak prive, epi li 
konpoze de 10 inivèsite ak enstitisyon rechèch manm. Kòm yon pati nan bidjè Gouvènè 
Hochul pou ane fiskal 2026 la, Gouvènè a anonse 90 milyon dola nan nouvo finansman 
kapital pou ogmante pwisans kalkil Empire IA konsiderableman, elaji aksè pou chèchè 
SUNY yo, epi sipòte adisyon nouvo manm tankou University of Rochester, Rochester 
Institute of Technology, ak Icahn School of Medicine at Mount Sinai. Yo rejwenn sèt 
manm fondatè Empire AI, SUNY, CUNY, Columbia University, Cornell University, NYU, 
Rensselaer Polytechnic Institute, ak Flatiron Institute.  
  
Nouvo sistèm Beta a baze sou lansman Alpha an 2024 ki te reyisi a, ki te posib grasa 
sipò filantropik Simons Foundation. Planifikasyon ak devlopman sant enfòmatik Empire 
AI la an plen echèl ap dewoule. Empire AI Alpha ak Empire AI Beta pèmèt enstitisyon 
manm yo fè rechèch kritik sou IA pi vit posib jiskaske sistèm konplè a fini.  
  
Direktè Egzekitif Jeneral ak Komisè Empire State Development lan, Hope Knight, 
te deklare, "Tank rechèch, devlopman ak itilizasyon IA ap grandi, lidè teknoloji nan 
Nouyòk yo ap eksplore nouvo fason pou itilize avansman sa yo nan fason ki pral jenere 
solisyon pou pwoblèm konplèks epi sipòte kwasans pozitif. Finansman 40 milyon dola 
ameriken ke Konsèy Administrasyon ESD a apwouve jodi a reprezante yon gwo pa 
annavan ki pral ogmante kapasite Empire AI epi amelyore plis rechèch sou IA k ap fèt 
nan tout eta nou an."  
  
Direktè Egzekitif Pwovizwa Empire AI a, Robert Harrison te deklare, "Avèk lansman 
Beta a, Empire AI ap libere yon nivo puisans enfòmatik ki chanje tout bagay pou sèvi 
chèchè atravè Nouyòk. Soti nan dyagnostik kansè rive nan modèl klima, sistèm sa a 
pral akselere inovasyon nan tout domèn yo — pandan l ap mete Nouyòk nan premye liy 
devlopman IA responsab. Gras ak vizyon Gouvènè Hochul ak lis patnè akademik 
premye klas nou yo ki ap grandi a, n ap bati yon bagay vrèman san parèy: yon sant 
rechèch piblik sou entèlijans atifisyèl ki fèt pou benefisye tout moun."  
  
Michael Isadore, Responsab Inisyativ Eta pou IA nan NVIDIA, te deklare, 
"Demokratizasyon aksè ak enfòmatik akselere pou rechèch akademik kreye kwasans 
ekonomik ak dekouvèt syantifik nan tout endistri yo. Ekip Empire AI a gen pou objektif 
pou bay chèchè atravè Eta Nouyòk mwayen pou yo itilize enfrastrikti NVIDIA dènye kri, 
pou pèmèt pwogrè inovan nan entèlijans atifisyèl ak enfòmatik pèfòmans elve."  
  
Manm Asanble Steve Otis te deklare, "Konsòsyòm Empire AI Gouvènè Hochul la, k 
ap mennen nan nasyon an, depann sou ogmantasyon puisans enfòmatik pou sèvi 
enstitisyon akademik yo ak chèchè ki fè pati inisyativ sa a. Anons jodi a kenbe pwomès 
sa a avèk finansman ki soti nan Gouvènè a ak Lejislati a nan bidjè ane sa a. Komite 
Syans ak Teknoloji Asanble nou an te vizite ekip IA a nan Buffalo epi li te trè 

enpresyone ak objektif piblik la, konsantrasyon inisyativ IA yo deja antreprann yo. Pa 
gen dout ke nouvo avansman ap vini gras ak travay Konsòsyòm Empire AI la."  
  
Elaji Entelijans Atifisyèl atravè Eta Nouyòk  
Aksè ak resous enfòmatik ki alimante sistèm IA yo mande anpil envestisman, sa ki fè li 
difisil pou jwenn. Pa konsekan, chèchè yo, òganizasyon enterè piblik yo ak ti konpayi yo 
ap rete dèyè, sa ki gen gwo enplikasyon pou sekirite IA ak sosyete a an jeneral. Empire 
AI pral konble vid sa a epi akselere devlopman IA ki santre sou enterè piblik la pou Eta 
Nouyòk. Pèmèt rechèch ak devlopman pyonye nan IA sa ap ede tou enstitisyon edikatif 
yo nouri pwochen jenerasyon talan ki pral kreye antrepriz demaraj teknoloji ki konsantre 
sou IA, sa k ap mennen kwasans travay.  
  
Lè nou ogmante kolaborasyon ant enstitisyon rechèch klas mondyal Eta Nouyòk yo, 
Empire AI pral pèmèt rive nan anplè ki pa posib pou yon sèl inivèsite atenn poukont li, 
bay otonomi ak atire gwo pwofesè, elaji opòtinite edikatif, epi pèmèt inovasyon 
responsab ki pral siyifikativman ranfòse ekonomi eta nou an ak sekirite nasyonal nou 
an.  
  
Inisyativ la pral finanse pa plis pase 500 milyon dola nan envestisman piblik ak prive, ki 
gen ladan jiska 340 milyon dola nan envestisman sibvansyon kapital Eta a ak 25 milyon 
dola sou dizan nan finansman SUNY. Pwojè a pral resevwa tou plis pase 200 milyon 
dola nan men enstitisyon fondatè yo ansanm ak antite ki bay sipò filantwopik tankou 
Tom Secunda ak Simons Foundation. Empire AI pozisyone Nouyòk kòm modèl 
nasyonal la nan inovasyon responsab nan domèn IA, avèk enstitisyon rechèch 
prensipal li yo k ap pyonye rechèch ak devlopman IA ki an sekirite, ekitab e aksesib ki 
benefisye tout kwen nan Nouyòk. Pou plis enfòmasyon sou Empire AI, vizite 
empireai.edu.  

